
Varðar athugun á búrekstrarskilyrðum vegna umsóknar um stofnun lögbýlis á Sólstað / Hjartarlandi 

í Rangárþingi ytra, landnúmer 227520. 

Vísað er til V. kafla jarðalaga nr. 81/2004 á sviði landbúnaðar eða annarrar atvinnugreinar þar sem 
óskað er umsagnar / athugunar á búrekstrarskilyrðum af hálfu héraðsráðunautar, sbr. 17. gr. 
umræddra laga. Lögbýlið mun fá nafnið Hjartarland og verður nefnt það hér eftir í þessari umsögn. 
Það mun halda landnúmerinu 227520. 

Umsækjandi um stofnun lögbýlisins er Niklas Becker, kt. 020595-5079 og félagið BWB ehf., kt. 
580923-2750. Niklas er jafnframt með lögheimili og er ábúandi á Hjartastað en Wolfgang Becker, kt. 
010466-3189, er eigandi jarðarinnar. Um er að ræða um 47,10 ha lands, skv. fasteignaskrá HMS. 
Umræddu landssvæði var upphaflega skipt úr landi Köldukinnar, L 165092. 

Landnúmer umræddrar eignar er 227520, með fastanúmer F2503160 á sundurliðun eigna skv. 
fasteignaskrá HMS og er heildarlóðamat kr. 11.900.000. Fasteignir eru á landareigninni sem eru í eigu 
umsækjanda. Heildarmat fasteigna er kr. 81.550.000 skv. fasteignaskrá HMS.  

 Landsvæðið sem sótt er um að verði lögbýli er í Rangárþingi ytra og staðsett sunnan Landvegar 
(vegnr. 26) og vestan Árbæjarvegar (vegnr. 271). Landsvæðið afmarkast með fyrirliggjandi 
hnitsetningu landamerkja sem skráð er í gagnagrunn og birtist á fasteignaskrá HMS. Þetta teljast skýr 
gögn um staðsetningu jarðarinnar. Meðfylgjandi mynd sýnir legu jarðarinnar og fyrirhugað skipulag 
(mynd 1). 

 Húsakostur á landareigninni, sem allur er í eigu umsækjanda, er 158,2 m2 einbýlishús sem 
byggt var 2020 og bílskúr sem er 61,1 m2 og byggður 2020.  Umsækjandi um stofnun lögbýlisins er 
með lögheimili á Hjartarlandi. 

Landið hefur undanfarið verið nýtt sem beitarland og til að afla heyja fyrir hrossarækt eigenda. 

Áform landeigenda eru að nýta jörðina áfram til hrossaræktar auk lítilsháttar sauðfjárræktar og 

annarra framtíðaráforma sem rýmast innan stærðareiningar landsvæðisins. Samkvæmt upplýsingum 

frá landeiganda eru á jörðinni um 20 ha af ræktuðum túnum, en skráð ræktunarland samkvæmt 

jarðræktarskráningum á Jörð.is er um 10 ha. Samkvæmt þessum upplýsingum er hluti ræktaðs lands 

óskráður og ekki eru til skráðar upplýsingar um uppskeru þessara túna. Framtíðaráform landeigenda 

og ábúanda eru að nýta tún áfram til fóðuröflunar fyrir búfé en jafnframt eru áform um að nýta landið 

undir garð- og ylrækt í framtíðinni. Fyrirhuguð er uppbygging gróðurstöðvar þar sem reisa á 

gróðurhús sem verða samtals um 1000 m2 og verða nýtt til framleiðslu á grænmeti. Einnig eru áform 



 

 

um útiræktun grænmetis. Samkvæmt nýlegri tillögu að deiliskipulagi fyrir jörðina er að auki gert ráð 

fyrir fimm gestahúsum sem verða samtals um 300 m2 að stærð og verða nýtt fyrir gistiþjónustu 2, 

þ.e. gistingu án veitinga.  Landeigendur hafa einnig hug á að gera skógræktarsamning við Land og 

skóg til ræktunar skjólskóga sem verða samtals um 10 ha.  

Áhrif þessara áforma, ef einhver eru, á rekstur annarra bújarða í sveitinni teljast hlutlaus eða 

jákvæð. Helstu jákvæðu samlegðaráhrif við nærumhverfi og aðrar nærliggjandi jarðir geta falist í 

atvinnusköpun í gróðurstöð og við gistiþjónustu. Erfitt er að greina neikvæða þætti á umhverfi og 

samfélag miðað við áform umsækjanda ef fjöldi búfjár er innan burðarmarka jarðarinnar. Stofnun 

þessa lögbýlis ætti því að auðga líf og gæði samfélagsins. 

Miðað við þau áform sem umsækjandi lögbýlisins hefur þá styður undirritaður stofnun þess. Föst 
búseta verður á eigninni með nýtingu auðlinda landssvæðisins.  

Mynd 1. Tillaga að breyttu deiliskipulagi fyrir Hjartarland 


